Ko ‘etau fa‘'unga ki he mo‘ui lelei

Mo e ngaahi faingata‘a‘ia
Fatongia Tauhi

Ko e "fatongia tauhi" ‘oku ‘uhinga ia ki hono fakapapau'i ‘oku fengaue‘aki lelei fakataha ‘a e
ngaahi tapa kotoa pé ‘o e fa‘unga ki he mo'‘ui lelei mo e ngaahi faingata‘a‘ia ke fakahoko atu ha
tu‘unga tauhi ‘oku lelei ma‘a e kakai kotoa pé ‘o Nu‘u Sila ‘i ha founga ‘oku tu‘uloa. Ko e taha ia
‘0 e ngaahi founga ‘oku taliui atu ai ‘a e fa‘'unga ngaué ki he me‘a ‘oku ne lava ‘o maa‘usia.

Ko e ha ‘ae me‘a ‘oku liliu?

Ko e Potungaue Mo'ui ‘okd ne ma‘u ‘a e fatongia pule lahi ki hono tauhi ‘o e fa'unga ngaué, pea
‘e ‘ikai liliu ‘eni ia. Ka neongo ia, ‘oku mau fakahoko ha ngaabhi liliu ke toe malohi ange ai ‘a e
fatongia ni pea mo fakapapau'i ‘oku fakahoko atu ‘e he fa‘unga ngaué kakato ‘a e tauhi ma‘a
hotau ngaahi komiunitii.

‘I he kaha'u, ‘e ‘i ai ha kautaha fo‘ou — Health New Zealand — ko ia te ne ma‘u ‘a e tefito'i
fatongia ki hono fakahoko atu ‘o e tauhi mo hono pule'i ‘o e ngaahi sévesi, kau ai ‘a kinautolu
‘oku lolotonga tataki ‘e he ngaahi Poate Fakavahe lolotonga ki he Mo‘ui Lelei (DHBSs). ‘E
tokanga'i fakalikufua ‘e he Health NZ ‘a e faifatongia ‘a e ngaahi sévesi ko i3, teke ‘a e ngaahi
fakalakalaka, ‘ilo mo e founga fo‘ou, pea fakahoko ha ngaahi ngaue ke liliu ai ‘a € ngaahi sévesi
‘i he taimi ‘e fiema'u ai. Te ne fengaue‘aki mo e Maori Health Authority ke fakapapau'i ‘oku
fakahoko atu ‘a e ngaahi fatongia ‘o e ngaahi sévesi ma‘a e kakai Mauli.

‘E toe fakamama'‘u ange ‘a e fatongia ‘o e Potungaue Mo'ui ki he taumu‘a ngaué, tu‘utu‘uni
ngaué, pule'i fakalad mo hono muimui'i ‘o e ngaahi ola ‘oku ma‘u ‘e he fa‘unga ngaue kakatoé. ‘E
malava ai heni ‘e he Potungaué ‘o fale'i ‘a e Minisita Mo‘ui ke ne vakavakai‘i ha ngaahi kautaha,
pea mo tokoni‘i ‘a e ngaahi ngaue ‘oku ‘ikai maa‘usia ai ‘a e ngaahi me‘a na‘'e fiema'u.

‘E toe fengaue'aki fakataha foki ‘a e Maori Health Authority mo e Potungaué ko ha taki ki he
hauora Maori (mo‘ui ‘a e tangata kakato, ‘a e kakai Mauli) — ‘o fakapapau'i ai ‘oku faifatongia atu
‘a ‘etau fa‘'unga ki he mo'ui lelei ma‘a e kakai Mauli, pea mo muimui‘i ‘a e faifatongia ‘o
fakatatau mo e ngaahi taumu‘a ki he mo‘ui lelei mo e vahevahe tatad, ma‘a e kakai Mauli.

Ko e ha hono ‘uhinga?

Ko hono fakahoko atu ko ia ‘o e ngaahi sévesi ki he mo‘ui lelei ‘oku lolotonga fevahevahe'aki ia
‘i he ngaahi DHB ‘e 20, ‘o tupunga ai ha ngaahi tikunga faingata‘a mo ha fekolosi‘aki ‘a e
faifatongia. ‘E malava ke faingata‘a ki he Potungaue Mo‘ui ke he muimui‘i mo leva'i ‘a e
faifatongia ‘i he kotoa ‘o e fa‘unga ki he mo'ui lelei. ‘Oku toe faingata‘a ange foki ‘a e fatongia
tauhi ki he Potungaue Mo‘ui koe'uhi he ‘oku ne fakapa‘anga fakahangatonu mo toe pule‘i ha
ngaahi sévesi kehekehe, ‘o hoko ai ‘a e mavahevahe ‘a e fa'unga ngaué.



‘I hono fakatahataha'i atu ko ia ‘o e nhgaahi ngaue fakahoko fatongia ‘i he Health NZ, ‘oku toe
fakafaingofua ange ai ‘a e fa‘'unga fatongia tauhi ki he kotoa ‘o e fa'unga ngaué. ‘E malava ai ‘i
heni ‘a e Potungaue Mo‘ui ‘o muimui‘i ha kautaha ‘e taha kae ‘ikai ko e 20, pea mo poupou atu
ki he Potungaue Mo'ui ke fo‘'u mo fakahoko atu ha halanga tu‘utu‘uni ngaue mo ha ngaahi
taumu‘a fakafonua ki he mo‘ui lelei.

‘| he taimi tatau, ko hono ‘oatu ko ia ki he Maori Health Authority ha fatongia tauhi mahiné, ‘oku
fakahoko atu ai ha ngaue ki he td6 nounou fuoloa ‘a e ‘ikai a'usia ‘e he‘etau fa‘unga tauhi ki he
mo‘ui lelei ha tu‘unga vahevahe tatau ma‘a e kakai Mauli, pea mo fakapapau‘i ‘oku hu‘u ma‘u
pé ‘a e tokanga ki he hauora Maori.

‘E fotunga fefe ia ‘i he kaha‘u?

‘E muimui‘i mo lipooti atu ‘e he Potungaue Mo'ui, fakataha mo e Maori Health Authority, ‘a e
ngaahi ola kuo ma‘u fakakatoa mei he fa‘unga ki he mo'‘ui lelei. ‘E palani, fakapa‘anga mo
fakahoko atu ‘e he Health NZ mo e Maori Health Authority ‘a e ngaahi sévesi ki he mo‘ui lelei ke
fakalato ‘a e ngaahi fiema'u ‘a e kakai Nu‘u Sila, pea te nau fakafo‘ou mo fakalelei‘i ‘a e ngaahi
sévesi ko ia ‘i he ‘alu ‘a e taimi.

‘E tokoni atu ‘a e Health NZ, fakataha mo ha poupou mei he Potungaue Mo‘ui, Maori Health
Authority mo e ngaahi va‘a ngaue kehe ki he mo‘ui lelei ‘o hangé ko e Health Quality and Safety
Commission (Komisoni ki he Tu‘'unga Lelei mo e Malu ‘a e Mo'ui), ki he ngaahi kautaha
fakahoko tauhi ke hokohoko atu hono fakamalohi‘i ange ‘o e ngaahi sévesi pea te nau ngaue
atu ki ha ngaahi me‘a ‘e ala matu‘utamaki pe palopalema ‘e ma‘upu hake.

‘I he taimi ‘oku ‘ikai ngaue lelei ai ha ngaahi me‘a, ‘o hangé ko e ‘ikai a'usia ‘a e hgaahi ol& ‘i he tauhi
fakafaito'é, ‘e lava ‘a e Health NZ ‘o ‘ilo vave ha ngaahi palopalema ‘o fou ‘i hono ngaahi ‘ofisi
fakavahenga mo fakafeitu‘'t, pea ‘oatu ki ai ha tokoni mo ha fale'i ke toe fakafoki‘aki ‘a e tauhi ki he
tu‘unga totond. Ka kei hokohoko atu ai pé ‘a e ngaahi palopalema, ‘e ‘ilo ‘eni ‘e he Potungaue Mo'ui
‘o fakafou ‘i he‘ene muimui‘i pea poupou atu ki ha ngaahi ngaue ke solova ai kinautolu.

Ko e ha ‘a e me‘a ‘oku hoko mai?

‘E fokotu‘'u ha ngaahi va‘a ngaue fakataimi ‘i he konga kimui ‘o e 2021 ke tokoni ki hono fokotu‘u
‘o e Health NZ mo e Maori Health Authority. ‘E kamata fo‘u ‘e he ngaahi va‘a ngaué ni, fakataha
mo e Potungaue Mo'ui ha ngaahi fakavaka ki he founga te nau fengaue‘aki fakataha ai ke
fakahoko atu ha tauhi fakafaito'o ‘oku tu‘unga lelei ma‘a e kakai ‘o Nu‘u Sila, pea mo e founga ‘e
taliui ai ‘a e Health NZ ki he kau Minisitad mo hotau ngaahi komiunitii, fekau‘aki mo e ngaahi
sévesi ki he mo'ui lelei.

Fie ‘ilo ki ha fakamatala lahi ange?

‘Oku ma'‘u atu ha fakamatala lahi ange felave‘i mo e ngaue mo e ngaahi fakalakalaka ‘i he
ngaahi liliu ki he mo'ui lelei ‘i he uepisaiti ‘a e DPMC ‘i he malumalu ‘o e ngaue ‘a e
Transition Unit:

www.dpmc.govt.nz/our-business-units/transition-unit

